104.  héraðsþing HSK haldið á Borg 26. mars 2026 
Tillögur frá stjórn HSK:

Tillaga nr. 1

104. héraðsþing Héraðssambandsins Skarphéðins, haldið á Borg 26. mars 2026, samþykkir að veita Golfklúbbi Hraunborga aðild að Héraðssambandinu Skarphéðni.

Greinargerð:

Klúbburinn var stofnaður 29. ágúst 2013, en það var ekki fyrr en 3. júní 2025 sem félagið sækir um aðild að Héraðssambandinu Skarphéðni. Lög félagsins voru send til ÍSÍ  til skoðunar og þann 20. ágúst 2025 staðfesti framkvæmdastjórn ÍSÍ lög félagsins, með fyrirvara um að gerðar yrðu lagfæringar á lögunum. Félagið tók lögin til endurskoðunar, sbr. óskir ÍSÍ og voru tillögur að breytingum lagðar fram og samþykktar á aðalfundi félagsins 5. mars 2026. 
Stjórn HSK veitti félaginu bráðabirgðaaðild að Héraðssambandinu Skarphéðni, eftir samþykkt stjórnar ÍSÍ. Tillaga þess efnis var samþykkt á fundi stjórnar HSK 27. ágúst 2025. 
Samkvæmt 4. grein laga HSK þurfa ný félög, sem óska eftir aðild að HSK, að hljóta samþykki héraðsþings HSK og því er þessi tillaga lögð fram.
Tillaga nr. 2
Þakkir til héraðsnefnda og sveitarfélaga 

104. héraðsþing Héraðssambandsins Skarphéðins, haldið á Borg 26. mars 2026, þakkar sveitarstjórnum og héraðsnefndum á sambandssvæði HSK fyrir mikilvægan stuðning á árinu. 

Tillaga nr. 3
Unglingalandsmót UMFÍ 2026

104. héraðsþing Héraðssambandsins Skarphéðins, haldið á Borg 26. mars 2026, hvetur aðildarfélög HSK til virkrar þátttöku á 27. Unglingalandsmóti UMFÍ  á Sauðárkróki 31. júlí – 3. ágúst 2026. Stjórn HSK er falið að skipa fimm manna Unglingalandsmótsnefnd sem  vinnur að skipulagningu þátttöku keppenda af sambandssvæðinu, ásamt félögum sambandsins.

Tillaga nr. 4
Landsmót 50+ 

104. héraðsþing Héraðssambandsins Skarphéðins, haldið á Borg 26. mars 2026, hvetur sunnlendinga til að mæta á 12. Landsmót UMFÍ 50+ sem haldið verður í Eyjafirði, dagana 26. - 28. júní 2026. Aðildarfélögum sambandsins er falið það verkefni að vekja athygli á mótinu í samráði við mótshaldara og hvetja félagsmenn 50+ til þátttöku. 

Tillaga nr. 5
Íslenskar getraunir

104. héraðsþing Héraðssambandsins Skarphéðins, haldið á Borg 26. mars 2026, fagnar aukinni getraunasölu innan héraðs á síðasta ári. Þingið hvetur aðildarfélögin að auka söluna enn frekar á komandi árum. Mikilvægt er að félögin minni  á getraunanúmer félaga, en virk getraunanúmer og tekjur félaga af getraunasölunni má sjá í ársskýrslu HSK á blaðsíðu 27.
Tillaga nr. 6
Árlegar skyldur félaga

104. héraðsþing Héraðssambandsins Skarphéðins, haldið á Borg 26. mars 2026, minnir aðildarfélög sambandsins á skyldur félaga sem þau þurfa að uppfylla árlega, sbr. lög hreyfingarinnar.  Hér er sérstaklega átt við nauðsyn þess að  halda aðalfund árlega og leggja þar fram ársreikning félagsins og skil á starfsskýrslu til ÍSÍ og  UMFÍ.

Greinargerð:

Tvö félög héldu ekki aðalfund í fyrra, en hafa haldið hann í ár fyrir héraðsþing. Fjögur félög til viðbótar hafa ekki tilkynnt um dagsetningu aðalfundar í fyrra og hafa ekki boðað enn til fundar í ár. Þau félög verða að halda aðalfund fyrir 15. apríl nk.  

Tillaga nr. 7
Þakkir til sjálfboðaliða

104. héraðsþing Héraðssambandsins Skarphéðins, haldið á Borg 26. mars 2026, þakkar þeim fjölmörgu sjálfboðaliðum sem koma að starfi aðildarfélaga HSK og íþróttahreyfingarinnar allrar.  Starf sjálfboðaliðans verður ekki metið til fjár og seint fullþakkað.  Takk allir sjálfboðaliðar!.
Tillaga nr. 8
Rekstur svæðisstöðva íþróttahéraða 
104. héraðsþing Héraðssambandsins Skarphéðins, haldið á Borg, 26. mars 2026, skorar á stjórnvöld að tryggja áframhaldandi rekstur svæðisstöðva íþróttahéraða og Hvatasjóðs íþróttahreyfingarinnar til næstu ára.
Tillaga nr.  9
Allir með

104. héraðsþing Héraðssambandsins Skarphéðins, haldið á Borg, 26. mars 2026, hvetur allar sveitarstjórnir og íþróttafélög á sambandssvæði HSK að taka virkan þátt í verkefninu Allir með, 

samstarfsverkefni íþróttahreyfingarinnar (ÍSI, UMFÍ og ÍF).  

Greinargerð:

Markmið verkefnisins er:

Að fjölga tækifærum fatlaðra til íþróttaiðkunar í samstarfi við íþróttahreyfinguna.

Að öll börn og ungmenni eigi möguleika á því að taka þátt í íþróttum í sínu nærumhverfi í samræmi við óskir sínar og þarfir með viðeigandi aðlögun.

Að allir skulu eiga kost á að öðlast reynslu af þátttöku í íþróttum og verða sér úti um leikni til að þróast í öryggi og góðum félagsskap.

Á heimasíðu verkefnisins er hægt að sækja um styrk vegna verkefna sem fela í sér inngildingu fatlaðra í íþróttastarf hjá íþróttafélögum.

Tillaga nr.  10
Heildarstefnumótun fyrir íþrótta- og ungmennafélagshreyfinguna
104. héraðsþing Héraðssambandsins Skarphéðins, haldið á Borg 26. mars 2026,  fagnar þeirri heildarstefnumótun fyrir íþrótta- og ungmennafélagshreyfinguna, sem hafin er. 

Markmið stefnumótunarinnar er að: 

• Skilgreina skýrara hlutverk innan og milli hreyfinganna, sambandsaðila og aðildarfélaga þeirra 

• Skilgreina óskir og forgangsmál hreyfingarinnar varðandi aðkomu ríkis og sveitarfélaga 

• Leggja fram sameiginlega framtíðarsýn um hlutverk og ábyrgð íþróttahreyfingarinnar í íslensku samfélagi.
Tillaga nr. 11
Skráning á almannaheillaskrá Skattsins

104. héraðsþing Héraðssambandsins Skarphéðins, haldið á Borg 26. mars 2026, hvetur aðildarfélögin og deildir þeirra að sækja um skráningu á almannaheillaskrá Skattsins fyrir 1. nóvember 2026, hafi það ekki þegar verið gert. Eftir það þarf að endurnýja skráninguna árlega í byrjun árs.

Greinargerð:
Lög um skattalega hvata til almannaheillastarfsemi tóku gildi í nóvember 2021. Lögin fela í sér  heimild fyrir einstaklinga til að draga allt að 350 þúsund krónur á ári frá skattskyldum tekjum sínum utan atvinnurekstrar vegna framlaga til almannaheillastarfsemi. Auk þess er kveðið á um tvöföldun á hlutfalli sem atvinnurekstraraðilar mega draga frá skattskyldum tekjum vegna slíkra framlaga og fer það úr 0,75% í 1,5%. Einnig geta félög og deildir fengið  endurgreiðslu á fjármagnstekjuskatti, séu þau á almannaheillaskrá.
Markmið breytinganna er að hvetja einstaklinga og fyrirtæki til að styðja við almannaheillastarfsemi milliliðalaust, auk þess að styrkja stöðu lögaðila sem starfa til almannaheilla.

Tillaga nr. 12
Skattur aðildarfélaga 

104. héraðsþing Héraðssambandsins Skarphéðins, haldið á Borg 26. mars 2026, samþykkir að skattur aðildarfélaga sambandsins árið 2026 verði 175 kr. á félaga 18 ára og eldri. 

Tillaga nr. 13
Fjárhagsáætlun HSK   

104. héraðsþing Héraðssambandsins Skarphéðins, haldið á Borg 26. mars 2026, samþykkir eftirfarandi fjárhagsáætlun HSK fyrir árið 2026: (exelskjal) 
